ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2015 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՏՐԱՄԱԴՐԵԼՈՒ  ՄԱՍԻՆ
      Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները, «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ կետը և Հայաստանի Հանրապետության կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 3-րդ կետի 3-րդ ենթակետը, 5-րդ և 6.2-րդ կետերը` Հայաստանի Հանրապետության կառավարությունը  ո ր ո շ ու մ է.

1. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Հայաստանի Հանրապետության Սյունիքի մարզի, Սիսիան քաղաքի Կամոյի փողոց թիվ 5 հասցեում գտնվող շենքի 1-ին հարկից 6 713 000 ՀՀ դրամ շուկայական արժեքով 153.76 քառ.մետր մակերեսով տարածքը /այսուհետ` տարածք/ հետ վերցնել Հայաստանի Հանրապետության Սյունիքի մարզպետարանի ենթակայության «Սիսիանի թիվ 1 հատուկ  դպրոց» պետական ոչ առևտրային կազմակերպությունից և անհատույց օգտագործման իրավունքով 15 տարի ժամկետով տրամադրել <Սյունիքի մարզի հաշմանդամների <Խարիսխ>> հասարակական կազմակերպությանը /այսուհետ` Կազմակերպություն/ /գտնվելու վայրը՝ Սյունիքի մարզ, ք. Սիսիան, Գարեգին Նժդեհի փ. տուն 2,/՝ Կազմակերպության կողմից ներկայացված ծրագրով նախատեսված աշխատանքների իրականացման նպատակով: 
2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո, երկամսյա ժամկետում, Կազմակերպության հետ կնքել սույն որոշման 1-ին կետում նշված տարածքի անհատույց օգտագործման  մասին պայմանագիր /այսուհետ՝ պայմանագիր/` դրանում նախատեսելով, որ.


1) Կազմակերպությունը պարտավոր է սույն որոշման 1-ին կետում նշված տարածքի վերանորոգման և գույքի ձեռք բերման նպատակով, պայմանագիրն ուժի մեջ մտնելուց հետո 2 /երկու/ տարվա ընթացքում կատարել 1 000 000 ՀՀ դրամի ներդրումներ՝ յուրաքանչյուր տարի հավասարաչափ, 


2) Կազմակերպությունը պարտավոր է սույն կետի 1-ին ենթակետով նախատեսված ներդրումների կատարումը հավաստող համապատասխան փաստաթղթերը ներկայացնել Հայաստանի Հանրապետության կառավարությանն առընթեր պետական գույքի կառավարման վարչություն՝ յուրաքանչյուր կիսամյակի ավարտից հետո 15-օրյա ժամկետում,
     
3) սույն կետի 1-ին ենթակետով սահմանված ներդրումային պարտավորությունները չկատարելու կամ մինչև 50 տոկոս կատարելու դեպքում Կազմակերպությունը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 (քսան) տոկոսի չափով,

     
4) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու դեպքում, Կազմակերպությունը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջությամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 (տասնհինգ) տոկոսի չափով,

5) Կազմակերպության կողմից ստանձնած պարտավորությունները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմանագիրը ենթակա է լուծման,


6) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:

ՏԵՂԵԿԱՆՔ

«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՀԱՆՁՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
     
Սյունիքի մարզի հաշմանդամների «Խարիսխ» հասարակական կազմակերպությունը, որի նպատակը մարզում հաշմանդամ երեխաների և երիտասարդների համար վերականգնողական դպրոց կառուցելն է, որը կնպաստի հաշմանդամների առողջապահական և սոցիալական խնդիրների լուծմանը, դիմել է ՀՀ պետական գույքի կառավարման վարչություն՝ վարչության ենթակայության ՀՀ Սյունիքի մարզի, Սիսիան քաղաքի Կամոյի փողոց թիվ 5 հասցեում գտնվող «Սիսիանի թիվ 1 հատուկ դպրոց» ՊՈԱԿ-ին անհատույց օգտագործման իրավունքով տրամադրված շենքից 153.76 քառ.մետր մակերեսով տարածքն անհատույց օգտագործման իրավունքով կազմակերպությանը տրամադրելու խնդրանքով: 


Հաշվի առնելով կազմակերպության ուղղվածությունը, ինչպես նաև ՀՀ Սյունիքի մարզպետի 30.06.2015թ. թիվ 01/07/1/3228-15 գրությամբ ներկայացված համաձայնությունը՝ ՀՀ կառավարությանն առընթեր պետական գույքի կառավարման վարչությունն առաջնորդվելով ՀՀ կառավարության 2011 թվականի փետրվարի 17-ի թիվ 304-Ն որոշմամբ հաստատված կարգի 3-րդ կետի 3-րդ ենթակետով, 5-րդ կետով և 6.2-րդ կետով սահմանված դրույթներով, մշակել և շրջանառության մեջ է դրել ՀՀ կառավարության նշված որոշման նախագիծը, համաձայն որի ՀՀ Սյունիքի մարզի, Սիսիան քաղաքի Կամոյի փողոց թիվ 5 հասցեում գտնվող շենքի 1-ին հարկից 153.76 քառ.մետր մակերեսով տարածքն անհատույց օգտագործման իրավունքով 15 տարի ժամկետով կտրամադրվի «Սյունիքի մարզի հաշմանդամների «Խարիսխ»» հասարակական կազմակերպությանը:

ՏԵՂԵԿԱՆՔ

«Անհատույց օգտագործման իրավունքով տարածք հանձնելու մասին»

ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն        15.09.2015թ.                               թիվ 01/83-5/25704-15
ՀՀ տարածքային կառավարման և արտակարգ իրավիճակների նախարարություն

11.09.2015թ.

թիվ 1/06.3/13049-15

ՀՀ կառավարությանն առընթեր անշարժ գույքի կադաստրի պետական կոմիտե

11.09.2015թ.

թիվ ՄՍ/5902-15
ՀՀ արդարադատության նախարարություն 

28.09.2015թ.

թիվ 01/14/11666-15

	Առաջարկվել է.

1.Նախագծի 1-ին կետում հստակեցնել Գույքը Կազմակերպությանը հանձնելու նպատակը:

2. Նախագծի համարակալումը համապատասխանեցնել «Իրավական ակտերի մասին» ՀՀ օրենքի 41-րդ հոդվածի 5-րդ մասի պահանջին:

1. Որոշման նախագծի վերաբերյալ դիտողություններ և առաջարկություններ  չկան:

1. Որոշման նախագծի վերաբերյալ դիտողություններ և առաջարկություններ  չկան:
1. Որոշման նախագիծը համապատասխանում է ՀՀ օրենսդրությանը:

	Չի  ընդունվել,

քանի որ Նախագծի 1-ին կետում արդեն իսկ նշված է, որ անշարժ գույքը <Սյունիքի մարզի հաշմանդամների <Խարիսխ>> Հ/Կ-ին է տրամադրվում Կազմակերպության կողմից ներկայացված ծրագրով նախատեսված աշխատանքների իրականացման նպատակով:

Ընդունվել է

	Նախագծի համարակալումը համապատասխանեցվել է «Իրավական ակտերի մասին» ՀՀ օրենքի պահանջին



